
 
 

 

 2تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 باشد ینم نیر افغان جرمن آنلالزوماً نظ سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

                          
 ۳۲/۹۰/۳۲۰۲                 ارینزی اللهاحسان  ژباړن:

 

 
 

 د یو لیک یوه برخه  ماکسیم ګورکید 
 
 

ووایم تا له ما نه پوښتنه وکړه چې اوس دى له )واسیلیونا( سره اړیكى څنګه دي؟ په ډېره خوښي او ویاړ سره باید  
 چې له هغې سره مې خپلې ټولې اړیكې شلولې دي. 

 

ښایي چې د پیښي بهیر به ستا له پاره هم په زړه پورې وي. تا به په ټوله كیسه خبر كړم. دا كار ما خوشاله ساتي .  
 ته پوهېږې چې په نړۍ كې ډېر ستر بریالیتوب، په نفس باندې د انسان برلاسي ته وایي؟ نو غوږ ونیسه ... 

پوهېږې چې ما د واسیلونا له پاره د یوې موضوع بڼه درلوده. زه د هغې له پاره ډېر په زړه پورې وم. دا په خپل  ته 
ټول قوت ما ته ځیر وه. ته پوهېږې چې هغه په ما ګرانه وه؟ ښه په خوند پرې مین وم. ډیرې زارئ مې ورته وکړې،  

  - وسكا زما خبرو ته غوږ نیولى و او زما زړه به یې ټوټې  ما ویل چې دا به قانع شي؛ خو دى به په ډېره بېخونده م
 ټوټې كاوه. 

 

زه د ټولو نورو شریفو كسانو په شان ځورېدم او هڅه مې كوله چې واسیلیونا په خپل رنځ پوه كړم. ټولې ستونزې 
ور درلود. هر  مې زغملې؛ خو د خپلې اروا په تل كې مې په خپل وروستني بریالیتوب ډاډ درلود. ما په خپل غرور با

كله به چې له واسیلیونا سره مخامخ شوم، غرور به مې وپارید او د دي ښځې په وړاندې به یې زما هغه احساس  
ژوبلاوه چې ما ته یې د مینې بڼه درلوده. څه موده وروسته د دې مینې په ړنګو كې یوه نوې هیله، یوه ناپیژندلې هیله 

 واسیلیونا هر عمل ته ورته ) مشابه( ځواب وركړم. زرغونه شوه. دې هیلې زه اړ ایستلم چې د
ورو هومره ژوره او پخه شوه چې زما ټول احساسات یې تر اغیزې لاندې راوستل. ما د خپل    -دا سپیڅلې هیله ورو 

خوشاله كېږي.، كه څه   دې نوى احساس مخنیوى نه كاوه، ډېر پرې خوشحاله وم؛ ځكه انسان د ځنځیرونو په شلېدو
  ینې ځنځیرونه وي،هم چې د م

  خپلواكي په انسان ګرانه ده.
 

ما ډېره هڅه كوله چې واسیلیونا په یوه لومه كې ښكېل كړم. ما ویل دا باید پوه شي چې د بل انسان په لومه كې  
 ایسارېدل، څومره خوږوالى لري؟!... تر ډېر سوچ وروسته مې پرېکړه وکړه او بریالى شوم.

 

ورو مې د مینې د ښکلا په   -مهربان ښوونكي په شان د دې غرور ته درناوى وکړ او ورو  لومړى مې د یوه ښه او  
لومه كې ښكېل كړه. له دې وروسته ما د واسیلیونا د ژوند د یوه )اړتیا( بڼه غوره كړه. په دې بهیر كې زه هومره تود 

نژدې شوه.     ه زما په ګټه وو، هغه ما تهاو مینه ناك وم چې له دې پرته مې هېڅ شى نه پېژندل. مینه او تودوالى دواړ
 زړه سواندې شوه او څو ځلې مو سره وكتل. ډېرې مینه ناكې او خمارې سترګې یې درلودې. 

 

واسیلیونا ډېر ورو کام پورته کاوه ، د دواړو په اړیكو كې یو ډول تلوسه او ناخوښي لیدل كېدل. زه پوهېدم چې د  
هڅه كوله چې هغه په اصلى خبره پوه نه شي. دا هم زړه نا زړه وه او... هر مینې دا کورګئ به ژر وران شي... ما 

 څه پاى لري، له همدې امله هم زه تا د کیسې په وروستیو پېښو خبروم.
 

د جنوري د میاشتې د یوې ښكلي ورځې ماښام و. زه او واسیلیونا د رودغاړې په بڼ كې ناست وو. بوراګانو سندرې 
د سپوږمۍ وړانګې هره خوا خپرې وې... ما پرله پسې خبرې كولې، كټ مټ د یو لوبغاړي   ویلې، د ګلانو وږمې او

په څېر مې لاسونه خوځول. فكر كوم چې په سترګو كې به مې اوښكې هم غونډې شوې وې... واسیلیونا دا اوښكې 

 2تر 2 له : د پاڼو شمیره

 german.de-maqalat@afghan  له موږ سره اړیکه ټینگه کړئ رابولي.  په دغه پتهښت تاسو همکارۍ ته نپه درافغان جرمن آنلاین 

 ر و لولـئهیله من یو خپله لیکنه له رالیږلو مخکې په ځی، دلیکنې د لیکنیزې بڼې پازوالي د لیکوال په غاړه ده : یادونه

 

ړى باید په داسې وختونو لیدلې... زه لا هم كړېدم... په ګونډو شوم او د دې لاسونه مې ښكل كړل. زه پوهېدم چې س
 كړه وړه مې تكرار كړل.  كې څنګه چلند وکړي؟ ټول همغه زاړه او درواغ

 

ژر سا بدلوله، رنګ یې سور اوښتې   -پټ مى دې ته كتل. واسیلیونا ژر -بیا غلى شوم، ټول وجود مې لړزیده او پټ 
الى شوى وم! واه... واه ... ښځې خپل دواړه  بلنې او خوند برېښنا له ورایه ځلیده. زه بری   و. په سترګو یې د هوس،

 سپین او ښكلي لاس بېرته كړل، غېږ یې پرانسته او وې ویل: 
 

  راشه ... د سترګو توره ... رانژدې شه ... زما ژونده راشه... په ما ګران یې. -
 

 كړل:دا مهال زه له ځایه پاڅېدم؛ خو هغې په غېږ كې ونیوم او دواړه لاس یې رانه چاپیر 
 

 راشه ... راخپل شه ...  -
 

 ما هغه له ځانه بېرته كړه او ومې ویل:
 

 نه غواړم!...  -
 

 روان شوم او بې له دې چې حتى یو ځلى هم شا ته وګورم، د سپوږمۍ د وړانګو په پلوشو كې له بڼ څخه ووتم. 
 واسیلیونا ورو چیغه وکړه او ولوېده.

 

 اوسه ملګریه چې ما په ټوله كیسه خبر كړې.څنګه وه ښه كېسه نه وه؟ ته ډاډه 
 

 هو... ښه و چې په یاد مې شول. )بتى( یو ښكلى بچى زېږولى او اوس دوه ښكلي او خواړه بچیان لرم. 
 ښاد اوسي ملګریه!... 

 
 پای

